
Transcription du poème
Texte

Il n’est danger que de villain,
N’orgueil que de pauvre enrichy
Ne si sur chemin que le plain,
{A5v}Ne secours que de vray amys,
Ne desplaisir que jalousie,
Ne haut vouloir que d’amoureux

Ne paistre qu’en grand seigneurie,
Ne chere que d’homme joyeux.


Ne riche don, que d’estre sain,
N’en amours telz biens que mercy,
Ne que la mort riens plus certain,
Ne meilleur chastoy que de luy,
Ne tel thresor que preud’hommie,
N’angoisse qu’en cueurs convoyteux,
Ne puissance ou n’y ayt envie,
Ne chere que d’homme joyeux.


Ne servir que Roy souverain,
Ne lait nom que d’homme ahonty
Ne manger que quant on a faim
Ne prouesse que de hardy
Ne pauvreté que maladie,
Ne hanter que les bons et preux,
Ne maison que la bien garnie,
Ne chere que d’homme joyeux.


Prince que voulez que je die
Il n’est parler que gracieux,
Ne louer gens qu’apres la vie.
Ne chere que d’homme joyeux.

Emplacement du poème
Rang dans le recueiln° 005
FoliotationA5r, A5v
Présentation typo-iconographiqueIllustration entre le titre et la pièce sur le folio
A5r.

